
	1.Նախագծի հետ ներկայացված հիմնավորման համաձայն՝ 2019 թվականի մարտ ամսին հայտարարվել է ՍԱԾ ԳՀԾՁԲ-19/6 ծածկագրով ծրագրային ապահովման սպասարկման ծառայությունների գնման նպատակով մրցույթ, որի գնային առաջարկի գնահատման փուլում առաջին տեղ է զբաղեցրել սոցիալական պաշտպանության ոլորտում մասնագիտական փորձառություն չունեցող կազմակերպություն:
Ծառայության առջև դրված խնդիրների հրատապ լուծման անհրաժեշտությամբ պայմանավորված նոր կազմակերպությանը անհրաժեշտ է ժամանակ՝ համակարգի տվյալների կազմին և բովանդակությանը ծանոթանալու համար: Միաժամանակ գնումների գործընթացին մասնակցած անձանց կողմից ներկայացվել է գնման հետ կապված բողոքներ, որն ինքնաբերաբար գնման գործընթացի կասեցման հիմք է: «Գնումների մասին» Հայաստանի Հանրապետության օրենքի 51-րդ հոդվածի համաձայն՝ գնումների հետ կապված բողոքներ քննող անձին ներկայացված բողոքն ինքնաբերաբար կասեցնում է գնման գործընթացը` օրենքի 50-րդ հոդվածի 9-րդ մասով նախատեսված հայտարարությունը հրապարակվելու օրվանից մինչև բողոքի քննության արդյունքներով ընդունված որոշման՝ ուժի մեջ մտնելու օրը: Մինչդեռ, ներկայացված ՀՀ կառավարության որոշման նախագծի 1-ին կետով նախատեսվում է չեղարկել ՍԱԾ ԳՀԾՁԲ-19/6 ծածկագրով ծրագրային ապահովման սպասարկման ծառայությունների գնման նպատակով հայտարարված գնանշման հարցման ընթացակարգը: 
Այդ առումով անհրաժեշտ է նկատի ունենալ նաև, որ «Գնումների մասին» ՀՀ օրենքով և ՀՀ կառավարության 2017 թվականի մայիսի 4-ի N 526-Ն որոշմամբ գնում կատարելու  ընթացակարգի չեղարկում  նախատեսված չէ:
2. Նախագծի 1-ին կետով նախատեսվում են ՍԱԾ ԳՀԾՁԲ-19/6 ծածկագրով ծրագրային ապահովման սպասարկման ծառայությունների գնման նպատակով հայտարարված գնանշման հարցման ընթացակարգը չեղարկելու վերաբերյալ դրույթներ, ինչն արտացոլված չէ նախագծի վերնագրում: Այդ առումով անհրաժեշտ է նկատի ունենալ «Նորմատիվ իրավական ակտերի մասին» ՀՀ օրենքի 12-րդ հոդվածի 1-ին մասի պահանջները, որոնց համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ  իրավական ակտի բովանդակությանը:
3. Նախագծի 4-րդ կետն անհրաժեշտ է հանել՝ նկատի ունենալով «Նորմատիվ իրավական ակտերի մասին» Հայաստանի Հանրապետության օրենքի 23-րդ հոդվածի 6-րդ մասի պահանջները:
4. Նախագիծն անհրաժեշտ է համաձայնեցնել ՀՀ ֆինանսների նախարարության հետ:

